
ФестивальКЪОНАКЪ АЛЫУ

Банк

«Къабарты-Малкъар Республиканы 

физический культурасыны бла спортуну 

сыйлы къуллукъчусу» 

деген махтаулу атны атауну юсюнден
Къабарты-Малкъар Республиканы 

Башчысыны

У К А З Ы
Къабарты-Малкъар Республиканы физический культурасын 

бла спортун айнытыугъа къошхан уллу юлюшлери ючюн былагъа 
«Къабарты-Малкъар Республиканы физический культурасыны 
бла спортуну сыйлы къуллукъчусу» деген махтаулу атны атаргъа: 

Апшев Андзор Абуевичге – «Къабарты-Малкъар Республиканы 
спорт жаны бла хазырлау арасы» къырал казённый учреждения-
сыны эркин тутушуудан къырал тренерине 

 Герийланы Наныканы жашы Хусейннге-Черек муниципальный 
районну «Комплекс сабий-жаш тёлю спорт школу» муниципаль-
ный учреждениясыны тренерине-преподавателине

Малухов Мухадин Даутовичге-Бахсан муниципальный районну 
билим бериуню сабийлеге къошакъ билим берген «Олимпиада 
резервини специализацияланнган сабий-жаш тёлю спорт школу» 
муниципальный учреждениясыны директоруна

Сычёв Николай Ивановичге – Прохладный шахар округну 
билим бериуню сабийлеге къошакъ билим берген «Футболдан 
олимпиада резервини специализацияланнган сабий-жаш тёлю 
спорт школу» муниципальный учреждениясыны тренерине-пре-
подавателине.

Къабарты-Малкъар Республиканы Башчысы          А. КАНОКОВ

Нальчик шахар, 2012 жылда 17-чи августда, №119-УГ

Нальчикде «Спартак» стадионда «Кавказ оюнла» 

спорт фестивальны республикалы кезиую болгъанды. 

Анга регионну шахарларындан бла районларындан 

кеслеринде эришиуледе хорлагъан спортсменле къа-

тышхандыла. 

Фестивальны къууанчлы халда ачылыууна КъМР-ни 

Правительствосуну башчысыны орунбасары Тембулат 

Эркенов, спорт туризм эм курортла жаны бла министр 

Аслан Афаунов, Олимпиаданы чемпиону Асланбек 

Хуштов, Нальчик шахарны мэрини орунбасары Анжела 

Долова, Къабарты-Малкъарда спортну ветеранлары 

эм башхала келгендиле. Эришиулеге баш судьялыкъ 

спорт, туризм эм курортла жаны бла министрни орун-

басары Хачим Мамхегов этгенди. 

Концертден эм байракъны кётюргенден сора, спор-

тну онсегиз тюрлюсюнден эришиуле башланнгандыла. 

Шахматлада Чамал Гедгафов, стол теннисде Кантемир 

Сибенов бла Ирина Битюцкая хорлагъандыла. 

Эм сейирлиг а бел бауладан тутуп тутушуудан, 

ауурлукъ кётюрюуден бла канатны тартыудан эриши-

уле эдиле. Тутушууда кеслерини категорияларында 

Азамат Гетигежев, Рустам Иванов, Рустам Бегидов, 

ауурлукъ кётюрюуде уа Асланбек Ошроев къытхан-

дыла. Канатны тартыуда Урван районну командасына 

жетген болмагъанды, экинчи жерге Терк, ючюнчюге 

уа Черек районладан командала чыкъгъандыла. Эм 

иги садакъчыгъа Жирослан Шхакахов саналгъанды. 

Барындан да терк а Хулчаланы Алим бла Евгения 

Петухова чапхандыла. 

Хорлагъанла барысы да кубокла, майдалла, грамо-

тала эм ахча бла саугъаланнгандыла.

КъМР-ни Спорт, туризм эм курортла
 министерствосуну пресс-службасы.

Иш хакъларын Сбербанкны 
карточкасы бла алыучулагъа 
бу финанс учреждение жашау 
журт сатып алыргъа кредитле-
ни бериу жаны бла излемлени 
женгилирек этип барады. Аны 
КъМР-де бёлюмюню пресс-
службасы билдиргеннге кёре, 
энди ол адамланы аллай кре-
дитни алыргъа заявкаларын 
кеслерини ишчи жерлеринден 
окъуна кетмей берирча  онглары 
барды. Аны ючюн иш хакъланы  
банкны карточкасы бла тёлеген 

Россейни Пенсия фондуну 
КъМР-де Бёлюмю къырал 
учрежденияны льготник ахча-
лай алыр ючюн, социальный 
жумушланы наборун унамай 
эсе (былтыр неда андан да ал-
гъа) эмда 2013 жылгъа кесини 
оноуун тюрлендирир мураты 
жокъ эсе, 1-чи октябрьге дери 
Пенсия фондну бёлюмюне 
билдирир кереклиси  жокъ-
ду. Социальный жумушланы 
наборун (набор социальных 
услуг) алыргъа сюймегенини 
юсюнден заявление бир кере 
бериледи эмда льготник кеси-
ни оноуун тюрлендиргинчи, ол 
алайлай къалады. 

2009 жылдан башлап соцпа-
кетни унамауну жоругъу тынчха 
айланнганды. Алгъын жыл сай-
ын заявление жазаргъа керек 
болгъан эсе, энди уа бир кере 
жазылса тамамды. Алай бла 
Пенсия фондну органларына 
льготникле эки кезиуде келирге 
керекдиле: алагъа соцпакетге 
эркинлик биринчи кере чыкъгъан 
кезиуде, «унамагъанла» соцпа-
кетни неда аны бир кесегин артха 
къайтарыргъа сюйген кезиуде.

2011 жылдан бери социаль-
ный жумушланы набору, ал-
гъынча, экиден угъай, юч ке-
секден болгъанын белгилерге 
керекди. 2012 жылда биринчи 
апрельден башлап соцпакетни 
толу багъасы хар ай сайын 795 
сом 88 капекди, ол санда:

- врачны (фельдшерни) ре-
цептлерине кёре инвалид са-
бийлени медицина болушлукъ-
ну стандартларына тийишли-
ликде керекли дарман препа-
ратла, медицина магъананы 
тутхан изделияла, аладан сора 
да, багъаргъа жараулу энчи 
аш-азыкъ продуктла бла жал-
чытыр ючюн, 613 сом бериледи;

- медицина кёргюзтюуле 
болгъан кезиуде бек къыйыннга 
саналгъан аурууларына профи-
лактика этиуню бардырыр  му-
ратда санаторий-курорт багъы-
угъа бёлюннген путёвкагъа 94 
сом 83 капек бериледи;

-шахаргъа жууукъ жерде те-

жарым адам баргъан эдиле. Азамат 
Азубеков бу жыйылыуну баш магъана-
сы татар халкъ къалай жашагъанын, 
адет-тёрени къалай сакълагъанын, 
тилни къалай айнытханын ачыкълау 
эди, дегенди. 

Бери келгенлени кёллерин алыргъа 
форумну къурагъанла къолдан келген-
ни аямай кюрешгендиле. Татарстанда 
миллет ашарыкъладан башлап театр, 
музыка, бийик искусствону башха 
тюрлюлери, билим бериу къаллай 

даражада болгъанларын кёргюзтген-
диле. «Мен анда бу буруннгу халкъны 
юсюнден кёп зат билгенме. Булгария 
- дунияда битеу татарлыланы Ата журт-
ларыды. Сейирлик эсгертмеле болгъан 
жерге экскурсиягъа баргъанбыз. Ары 
тюшгенде, халкъны деменгили тары-
хын туурабызгъа келтиргенбиз. Басхан 
жеринг – бирлени тыпыр ташлары, 
атылып тургъан темирле – минг-минг 
жыл мындан алгъа жашап кетген тё-
люлени адырлары… Къысхасы, жерде 
букъу окъуна – магъаналы»,- деп ха-
парлагъанды Азамат.

Динара Водахова да жолоучулугъуну 
юсюнден айтханды: «Мени атам къа-
бартылыды, анам а татарлыды. Ары 
барып келгенли менде ол жигитлиги, 
ётгюрлюгю бла да сау дуниягъа белги-
ли миллетни къаны болгъанын ачыкъ 
сезгенме. 

 Форумну чеклеринде тюрлю-тюрлю 
тренингле, дин жаны бла ангылатыу 
ишле, белгили адамла бла тюбешиуле 
да бардырылгъандыла. 2013 жылда 
анда Универсиада ётерикди да, аны 
къурау комитетини келечилери да 
бизге ол уллу къыйматы болгъан эри-
шиулени юслеринден айтхандыла. Биз 
Къазанда Европада окъуна бек бел-
гили межгитден биринде болгъанбыз. 
Аны ариулугъу айтып-айтмазчады.

Къабарты-Малкъарда «Туган тел» 
миллет культура арасыны председате-
ли Саида Савченко чертгенича, бизни 
республикада тюрлю-тюрлю миллет 
культураланы айнытыугъа, аланы 
адет-тёрелерин сакълаугъа аслам эс 
бурулады. Татарлыла мында аз эселе 
да, къырал жанындан тутхучлулукъ 
кёргенлей, мамыр, жарыкъ жашау 
ётдюредиле.

ГЕРИЙЛАНЫ Асият.

Суратны МАМАЙЛАНЫ 
Алий алгъанды.

Эм кючлюлени 
сайлау барады

Бу кюнледе Къабарты-Малкъаргъа 
Тюркде, Сирияда, Иорданияда черкес 
диаспораланы жаш тёлю келечилери 
къонакъгъа келип турадыла. Поли-
тика, жамауат иш, илму, бизнес бла 
кюрешген жашланы бла къызланы 
жолоучулукъларын СНГ-ны къырал-
ларыны ишлери жаны бла  федераль-
ный агентство (Россотрудничество)  
къурагъанды. Бу программа   тыш 
къыраллада политика, жамауат, илму 
бла кюрешген жаш адамланы Россей  
Федерация бла танышдырыу жаны 
бла  РФ-ни Президентини былтыр 19-
чу октябрьде къабыл этилген 1394-чю  
номерли Указына тийишлиликде  жа-
рашдырылгъанды.  

 Тыш къыраллы жерлешлерибиз 
Россейде он кюн турлукъдула. Бирин-
чиден, ала Москвада болгъандыла. 
Ала къыралны ара  шахарыны прави-
тельствосу эмда юйюр эм жаш тёлю 
политика жаны бла департаментни 
къуллукъчулары, Россотрудничество-
ну оноучулары бла тюбешгендиле. 
Дагъыда Сирияны, Иорданияны, 
Тюркню РФ-де посольстволарында 
да болгъандыла, музейлеге, Третья-
ковский галереягъа, Кремльге  да 
баргъандыла. 

Къабарты-Малкъарда да алагъа 
сейир программа хазырланнганды. 
Тюнене КъМР-ни Башчысы Арсен Ка-
ноков, республиканы Парламентини 
Жаш тёлю палатасы, жаш правитель-
ство бла официальный тюбешиуледе 
болгъандыла,  ала Миллет музейни 
кёрмючю бла шагъырейленнгендиле. 
Бюгюн а  республиканы промышлен-
ный эм эл мюлк предприятияларында 
боллукъдула. Къонакълагъа Къа-
барты-Малкъарны айбат жерлерин 
да кёргюзтюрюкдюле - тамбла ала 
Элбрус районнга барлыкълары бел-
гиленеди.  

КъМР-ни Башчысы Арсен Кано-
ков, жаш адамла бла тюбешиуню 
ача, республикада тыш къыраллы 
жерлешлерибиз бла байламлыкъла 
къурау, ата- бабаларыны журтларына 
къайтыргъа сюйгенлеге болушлукъ 
бериу  жаны бла къаллай жумушла 
толтурулгъанларыны юслеринден 

Ата-бабаларыны 
жерлери бла танышадыла  

айтханды.  Ол билдиргенича, КъМР-де 
тыш къыраллы жерлешлерибиз бла 
байламлыкъла къурау жаны бла уллу 
праволу-норматив база барды. Черкес 
диаспорала бла  бирге культура, илму, 
билим бериу жаны бла  жумушла    
тамамланадыла. Быйыл тёрт жюзге 
жууукъ ата журтлубуз КъМР-де солугъ-
андыла, Къабарты-Малкъар къырал 
университетни  устазланы усталыкъла-
рын ёсдюрюу жаны бла институтунда 
репатриантланы ана тилге юйретиу 
бла курсла бардыла.   

Былтыр а вузгъа  Сириядан жюзге 
жууукъ  студент окъуугъа киргенди. 
Битеу да бирге Тюркден, Иорда-
ниядан, башха тыш къыралладан 
КъМКъУ-да 300-ге жууукъ студент 
окъуйду. «Аладан бирлери билим ал-
гъандан сора, мында къалып, ишге 
киредиле», - дегенди Арсен Каноков. 

Тюбешиу ушакъ халда баргъанды.   
Жаш адамланы Арсен Каноковха со-

руулары  кёп эдиле, аланы асламы   
визала хазырлау, Россейде окъургъа 
сюйгенлеге квотала бериу, Сирияда  
къаугъадан ачыгъан бир журтлулары-
бызгъа болушуу бла байламлы эдиле.

Биринчи болуп  Мухаммед Кардаш 
сёлешгенди. Ол Москвада 4-5 кюн 
тургъанларын, анда магъаналы тю-
бешиуле болгъанларын да айтханды. 
Россейге келирге сюйген черкеслиле-
ге визаланы бериуню жорукъларын 
жумушатыргъа боллукъмуду деп сор-
гъанды.    Анга    жууап бере,  КъМР-
ни Жамауат эм дин организацияланы 
ишлери жаны бла къырал комитетни 
башчысы Борис Паштов бу проблема 
Россейни эмда тыш къыралланы ара-
ларында  келишимле бла байламлы 
болгъанын чертгенди.  

Ахыры 2-чи бетдеди.

Унутулмазлыкъ жолоучулукъ

Юй сатып алыргъа - 
женгил кредит

предприятияланы энчи хар бири 
бла махкемени специалисти 
ишлейди. 

Шёндюге дери быллай амал 
бла кредит картаны, машина 
неда кеси сюйген зат сатып 
алыргъа кредитни заявкасын 
берирге да онг болгъанды. 
Алайды да, заявканы, башында 
айтылгъаныча, бергенден сора 
энди адам банкга жаланда 
бир кере келликди – ахчаны 
алыргъа.

Бизни корр.  

Социальный жумушла

Соцпакетми огъесе  
компенсациямы?

мир жол транспорт бла, андан 
сора да, шахарла аралы транс-
порт бла бакъдырлыкъ жерине 
хакъсыз барыргъа эмда артха 
къайтыргъа 88 сом 5 капек 
бериледи.

Льготник быладан къайсы-
сын да ахчалай неда ахча эк-
вивалентде алыргъа боллукъ-
ду. Федеральный льготник 
алгъын бир кезиуню ичинде 
дарманла эмда санаторий-
курорт багъыугъа путёвка 
бериуню кесегинде, льготала 
алыуну юсюнден оноу эте ту-
руп, дарманла эмда путёвка 
алыргъа унамай къойгъан эсе, 
энди уа аны, кеси къалай сюе 
эсе да анга кёре, социальный 
жумушланы наборуну медици-
на кесегини бирин неда экисин 
да бирча алмай къояргъа онгу 
барды.

Федеральный льготникле - 
гражданланы федеральный 
бюджетни ырысхысындан хар 
ай сайын ахча тёлеу тохташ-
дырылгъан  къауумларыдыла.  
Ала быладыла: Уллу Ата журт 
урушха къатышханла (инва-
лидле), инвалидге саналгъан 
гражданла, ол санда инвалид 
сабийле, башха урушлагъа 
къатышхан ветеранла, кон-
цлагерьлени акъылбалыкъ 
болмагъан жесирлери, блока-
даны кезиуюнде Ленинградда 
жашагъанла, Уллу Ата журт 
урушда жоюлгъан (ёлген) ве-
теранланы эмда башха уруш-
лагъа къатышхан ветеранла-
ны юйюрлерини членлери, 
аладан сора да, радиацияны 
бла техногенный катастрофа-
ланы къыйынлыкълары жетген 
гражданла.

Бусагъатда Къабарты-Мал-
къарда федеральный льгот-
никле 19 минг 33 адам бола-
дыла. 2012 жылда социальный 
жумушланы наборун алыргъа 
унамай, аны ахча эквивален-
тин 13747 адам алады. 

РФ-ни Пенсия фондуну 
Къабарты-Малкъар 

Республикада Бёлюмюню 
пресс-службасы.

Жазылыу 2012Жазылыу 2012
 Хурметли жамауат!

Сиз бир тюрлю сылтаула бла «Заманнга» жазылмай къалгъан эсегиз, халны 
тюзетирге боллукъду. Августда жазылыуну жарашдырсагъыз, ана тилибизде 
чыкъгъан газетни 1-чи сентябрьден алып башларыкъсыз. 
Тёрт айгъа жазылыуну багъасы - 237 сом 40 капекди.

Бизни индексибиз - 51532

БАЙЛАМЛЫКЪЛА

Бу кюнледе ала бла тюбешиу бол-
гъанды. Ала бизге билдиргенлерича, бу 
ишни Татарстан Республиканы «Идел» 
миллет-культура арасы къурагъанды. 
Жолоучулукъгъа уа жаш адамланы та-
тар диаспораны бизде «Туган тел» мил-
лет-культура арасы жибергенди. Бу ишге 
уллу къошумчулукъну КъМР-ни Жамауат 
эмда дин организацияларыны ишлери 
жаны бла къырал комитет этгенди.

Хапаргъа кёре, форумну программа-
сы бек уллу эди. Кеслерини тенглери 
не бла жашагъанларын билир муратда 
Къазаннга Россейни жер-жерлеринде, 
Къытайда, Къазахстанда, Украинада, 
Белоруссияда жашагъан жюз бла 

Жетишим

Бу кюнледе биз-
ге къууанч хапар 
келгенди. Черек 
районну Огъары 
Жемтала элинден 
Занкишиланы Каз-
бек дзюдодан би-
теуроссей эришиу-
де биринчи жерни 
алгъанды.

Красноярскеде-
ги турнирге бизни 
къыралдан, Мон-
голиядан,  Узбе-
кистандан,  Та д-
жикистандан юч 
ж ю з д е н  а с л а м 
спортсмен келген-
ди. Бу эришиу дзюдочулагъа Олимпиададан сора 
бек магъаналыладанды. Аны бла Бразилияда 2016 
жылда боллукъ жангы Олимпиада кезиу башланады. 

Ол себепден анда бизни жерлешибиз хорлагъаны 
бек къууандырады. Казбек  спортну халкъла ара-
лы устасыды, Россейни жыйымдыкъ командасына 
киреди. Бусагъатда ол Сочиде жарау этиу жыйы-
лыуладады, РФ-ни отузунчу сентябрьде боллукъ 
чемпионатына хазырлана турады.

БЁЗЮЛАНЫ Залина.
Черек районну жер-жерли

 администрациясыны пресс-службасы.

Занкишиланы Казбек -
битеуроссей 
эришиуню чемпиону

Белгили жырчыла да 
келликдиле

Кёп бармай Къабарты-Малкъар кесини ыразылыгъы 
бла Россейни санына киргенли 455-жыллыгъына 
аталгъан мероприятияла башланырыкъдыла. Аланы 
санында концертле да кёпдюле. Ара шахарыбызны 
майданларында, Жашил театрда да боллукъдула 
байрам ингирле. Алагъа хазырланыу алгъаракъдан 
окъуна барады. 

Сентябрьни биринчи эки кюнюнде Нальчикни къо-
накълары, шахарчыла да сабийлени, урушну бла уру-
нууну ветеранларыны «Эстафета» атлы ансамблини, 
республикалы артистлени концертлерине къарар онг 
табарыкъдыла. Арт жыллада  россейли эстраданы, 
тыш къыралладан келген белгили жырчыланы, жыр 
къауумланы да чакъырадыла бизде белгиленнген 
байрамлагъа. Быйыл да ол тёре бузулмазгъа ушайды. 
Алыкъа аланы атлары белгили тюйюлдю. Алай, хар 
замандача, бизни къараучуну къонакъла ыразы этерле 
деп ышанабыз.

Бизни корр.

Билдириу

КТО-ну низамы тохтатылгъанды
РФ-ни Къоркъуусузлукъну федеральный службасыны 

КъМР-де Управлениясыны башчысыны къуллугъун бол-
жаллы халда толтургъан И.К.Какупшевни буйругъу бла 
22-чи автустда эрттенликде 8 сагъатда     Бахсан муници-
пальный районну бир кесегинде кийирилген терроризмге 
къажау операция тохтатылгъанды: 

- Исламей элни  Элбрусская, Евгажуков орамларыны,  
Шомпаров эм Мира переулокланы чеклеринде;

- Дугулубгей элни Бахсан, Набережная, Тамбиев орам-
ларыны эм Куашев переулокну чеклеринде;

- Дугулубгей элни Коков, Гагарин, 400-жыллыкъ орам-
ларыны эм  Къызбурун переулокну чеклеринде. 

2006 жылда 6-чы мартда къабыл кёрюлген  «Терроризм-
ге къажау кюрешни юсюнден» Федеральный законнга 
тийишлиликде РФ-ни Къоркъуусузлукъну федеральный 
службасыны КъМР-де Управлениясыны башчысыны 
къуллугъун болжаллы халда толтургъан И.К.Какупшевни 
буйругъу бла Бахсан муниципальный  районну Исламей 
эм Дугулубгей эллеринде 22-чи августда  ингирде 20 
сагъатдан башлап КТО режим  тохтатылгъанды. 

КъМР-де оператив штаб. 

Байрамгъа хазырланыу

Суратны Руслан 
МАМИЕВ  алгъанды.

Азамат Азубеков бла Динара Вода-
хова Саида Савченкогъа Къазандан 
хапар айтадыла.

Аз сёз бла кёп 
зат айтхан оюн

3-4 бетле

ТV-ны бла 
радиону келир 

ыйыкъгъа 
программалары

2 бет

Къазанда татар халкъны жаш тёлюсюню 22-чи битеудуния 
форуму бардырылгъанды. Анга Къабарты-Малкъардан Нальчик 
шахарны жаш тёлю арасыны ишчиси Динара Водахова бла ре-
спубликаны «Жаш тёлюню проблемаларыны институтуну» жама-
уат биригиуюню келечиси Азамат Азубеков къатышхандыла. 

Онгдан солгъа: Арсен Каноков бла Леонид Ежов.

МЕДИЦИНА

Ахыры. Аллы 1-чи бетдеди.

Хабаровск шахарда фут-
болну миллет лигасыны 
8-чи туруну биринчи матчы 
бардырылгъанды. Анда ол 
жерли «СКА-Энергия» бла 
«Спартак-Нальчик» тюбеш-
гендиле.  Жарсыугъа, бизни 
футболчуларыбыз бу оюнну   
хорлатхандыла. Экинчи тайм-
ны 57-чи минутунда  жангыз 
голну Вячеслав Кренделёв 
ургъанды.

Оюнну спартакчыла аман 
башламагъандыла. Майдан-
ны кеси жанларында къо-
рууланыу борчну тап бар-

Онгла бар эдиле, алай... 

    Командала

1  Уфа      8        5        1      2           10–6      16
2  Томь  7        4        2      1           14–8      14
3  СКА-Энергия    7        4        2      1            8–4      14
4  Ротор  7        4        1      2            6–4      13
5  Енисей  8        3        4      1            8–5      13
6  Урал  8        3        4      1           14–6      13
7  Спартак Нч  7        4        0      3            8–9      12
8  Нефтехимик   8        3        3      2          15–11      12
9  Балтика  8        3        3      2          10–10      12
10 Сибирь  7        3        1      3           10–9      10
11 Торпедо М  7        2        2      3           5–10       8
12 Шинник  8        2        2      4             5–7       8
13 Металлург  8        2        2      4             5–8       8
14 Салют Бл  7        1        3      3           6–10       6
15 Петротрест  8        1        3      4           6–13       6
16 Волгарь  7        0        5      2            4–7       5
17 Химки  8        0        2      6           6–13       2

 Футболну миллет лигасыны 8-чи турдан сора турнир таблицасы

О.      Къ.       Тб.     Х.          Т.            Оч.    

              

Кёнделенни участка 
больницасыны тыш кёрюм-
дюсюне къарап, къыралда 
болгъан тюрлениуле бери 
жетгендиле деп ийнанырча 
тюйюл эди. Нек дегенде 
бек тозурапды. Аны баш 
врачы Бачиланы Руслан 
бла ушакъны «Саулукъ 
сакълау» миллет проектге 
кёре ишлеринде къаллай 
тюрлениуле болгъанындан 
башладыкъ.

- Россейде ахшы затла бизге 
да жетгендиле, жангы оборудо-
вание алгъанбыз. Энди кеси-
бизде УЗИ, рентген да эталабыз. 
Къыйын саусузну юйюне барып, 
къан алып, анда къаллай бир бал 
тузу болгъанын билирча онгла 
къуралгъандыла. Иш хакъгъа 
къошуп берирча бизге ахча да 
бёлюнеди. Къыралда жюрюген 
орталыкъ жалнагъа жууукъла-
ша башлагъанбыз. Алайды да, 
миллет проектни медиклеге, 
саусузлагъа да уллу хайыры бар-
ды. Медицинада иги тюрлениуле 
мындан ары да бардырыллыкъ-
ларына ийнанабыз. 

Сора информатизация кий-
ириледи. Ол неди? Бизге ахча 
берген организацияла, бирси 
багъыу учрежденияла ишибизни 
барысын да кёрюп турлукъдула. 
Саусуз больницагъа къачан 
келди, анга къалай къаралды, 
не болушлукъ этилди. Сёз ючюн, 
бизден сора район неда респу-
бликалы больницалагъа тюшсе 

«Жашаудан артха къалмазгъа кюрешебиз»

да, алагъа дери къаллай багъыу 
этилгенин билирге боллукъду. Ол 
жумушну тынгылы  бардырырча, 
алты компьютер аллыкъбыз. 
Къысхасы, жашаудан артха артха 
къалмазгъа кюрешебиз. 

- Руслан, саусуз кесине элден 
чыкъмай бакъдырырча онгла 
бармыдыла?

- Кесибизде диспансериза-
цияны бардырырча керекли 
специалистле жокъдула. Ала 
Тырныаууздан келип болушады-
ла. Алгъаракъда юч жыллары 
толмагъан балалагъа къарап 
кетгендиле. Энди жангы окъуу 

жыл башлана эсе, 14-жыллыкъ 
сабийлеге дери да саулукъла-
рына тынгылы къараллыкъды. 
Ол ишни жыл сайын бардыра 
турсакъ, аурууну башланнгынчы 
билсек, багъаргъа да аллай бир 
тынч боллукъду. 

-Больницагъа тынгылы ре-
монт этерге керек болуп тургъа-
нын сормай билирчады…

-Бек алайды. Ол затха деп 10 
миллион сомгъа смета жараш-
дырылгъанды. «Север-Кавказ 
регионну айнытыу» програм-
магъа къошулгъанбыз. Ремонтха 
ахча бёлюнсе, больницаны шён-

Къарындаш республи-
кадан творческий кол-

лективледен биринчи болуп 
бизге келген Къулбай улу 
баш режиссёрлукъ этген 
труппады. Аны бла байлам-
лы Мусалим оюнну аллында 
Малкъар театрны сахнасын-
да спектаклин кёргюзтюрге 
эрттеден бери сюйгенин, ол 
жууаплы иш болгъанын  да 
айтханды. 

Театр

Аз сёз бла 
кёп зат айтхан оюн

сёзлери, окъугъанлары да 
аш-азыкъны тёгерегиндеди. 
Антрактха чыкъгъанымда, 
Бапыналаны Зариф: «Кёре-
мисе, сабийлени ачлыкъла-
рын къалай аламат кёргюз-
таладыла», - деген эди. 

Режиссёр бу оюннга, сай-
лап, жаш актёрланы алгъа-
ны баямды. Алай сабийни 
пластикасын, жюрюшюн да 
келишдирген бош ишледен 

ол сезимим алдамады. 

Биринчи кесегинде биз 
сабийлени колонияда 

ашау – жашаулары, аланы 
кеслери бла да таныша-
быз. Экинчисинде урушну 
керексизлиги, къыйын-
лыгъы аланы жашауларын 
къалай бузгъанын, тамата-
ланы терс ишлерини, мен-
синнгенлерини жесирлери 
болгъанларын кёребиз. 
Кёчгюнчюлюкге кетмей 
къалгъан чеченлиле да 
аямайдыла сабийлени. 
Эгизледен бирин - Сашка-
ны - ёлтюредиле. 

Андан сора баргъан су-
рат битеу оюнда да бек 
кючлюдю. Ма былайда 
толу ачылады режиссёр-
ну гинжи театрны мында 
хайырланнганыны тюзлю-
гю. Къараучу Сашканы 
жоюлгъан хапарын эшите, 
онг жанындагъы тёртгюл 
ачылып, гинжиледен бири 
агъачлагъа тагъылып тур-
гъанын кёребиз. Ол жаны 
болмагъан гинжи эсе да, 
къараучуда керекли эмо-
цияланы туудурады. 

Режиссёр, бу амалны 
тюз хайырланып къоймай, 
битеу оюннга да ол энчи 
кючню, магъананы берген-
ди. Сабийле уруш бардыр-
гъан къырал таматаланы 
къолларында хар заманда 
да гинжиле кибикдиле: 
аланы миллетин, бет сы-
фатын жаратмай неда ала 
жашагъан жерни тазалар 
ючюн, аманлыкъдан, ар-
тыкълыкъдан да артха ту-
руп къалмайдыла. Аланы 
къолларында гинжилеге 
буруладыла жашчыкъла, 
къызчыкъла.

Сабийле бу жаны бла 
къайда огъурлу, ачыкъ 

жюреклиле, таза ниетли-
ле болгъанларын Коль-
ка бла чеченли жашчыкъ 
Алхазурну (Р. Сальманов) 
юслери бла кёргюзтеди 
режиссёр. Сашкадан айы-
рылгъан Колька аны къаты 
излейди: «Сен баш эдинг, 
мен а - къолла, аякъла», 
-дейди. Ол кесин жашауда 
къарындашсыз кёрмейди. 
Билмей тургъанлай аны 
орунун чеченли жаш ала-
ды. Аланы халкъларын 
кёчюре келгенде, совет 
аскерчилени этген артыкъ-
лыкъларын кёрген Алхазур 
энди аладан немислиле-
ден эсе бек къоркъады. 
Башха чеченлиден а орус 
жашчыкъны кесчигини 
санлары бла къоруулай-
ды. Аны юсюне айланып 
тургъан ушкокну кёрюп, 
Кольканы жабады. Андан 
сора жашла къарындашла 
боладыла. 

Битеу оюнну магъанасы 
мынга келеди: биз бир ана-
ны сабийлерибиз. Да сора 
нени юлешебиз?.. 

 САРАККУЛАНЫ Асият.
Суратланы МАМАЙЛА-

НЫ Алий алгъанды.

уна кёрюнеди. Алай аны ол 
ахарысы бла да сёлешмесе 
да, къарындашы Сашка 
ангыларыкъды деп келе-
ди кёлюнге. Бу эки актёрну 
араларында жууукъ энерге-
тикагъа, къарындашлыкъгъа 
болмагъанча сюйюп, аланы 
усталыкъларына ыразы бо-
луп къарайса. Жашланы 
кеслерин биринчи кере эр 
кишилеча жюрютгенлери, 
аланы, Регина Петровнагъа 
тиширыугъача къарап, аны 
бла тепсерге излегенлери, 
аны кёлюн алыргъа итинн-
генлери, баям, спектакльде 
бек аламат такъыйкъала-
дыла. Къараучу аллай ууах-
тыла ючюн баргъан сунама 
театргъа.  

Жарсыугъа, аланы биз-
ни къараучуну кёбю-

сю кёрмегенди. Антрактдан 
сора кёпле залдан чыгъып 
кетгендиле. Ала кеслери 
биле болурла аны сылтауун, 
алай театр бла иги шагъырей 
болгъан ким да ангылай-
ды: быллай оюнладан кетип 
къалмай, аны ахырына дери 
къарагъан тюшюнюрюкдю 
ол сейир дуниягъа. 

Биринчи кесеги манга да 
асыры узун кёрюннгенди, 
бир зат жетишмегенча эди. 
Актёрла жангы сахнагъамы 
юйренмей болду алай, ре-
жиссёрданмы къалгъанды 
деп турдум. 

Артда Мусалим бла ушакъ-
дан билдим, бу оюн кесле-
ринде гитче сахнада бар-
гъанын, 50 адам олтургъан 
залда. Аны уллу сахнагъа 
кёчюргенде, ол бир кесек 
бузулмай къалмайды. 

Мени театрда кёргенлени 
кёбюсю соруучудула: «Къа-
лайды? Жаратдынгмы?»- 
деп. Жанымда олтургъанн-
га жууап берирге ашыкъма-
дым, артда айтдым: «Бир аз 
затчыкъ жетмейди. Ахшы 
виногъа эки градус жетме-
генча». Ол оюмум артда да 
тюрленмеди. Алай экинчи 
кесегинде оюн кюч аллыгъ-
ын сезип турдум. Насыпха, 

Оюн башланып, жабыу 
ачылып, сахнадагъы сцено-
графияны кёргенлей окъуна 
асламында спектакльни да-
ражасын билирге боллукъду. 
Ол кёксюл бетли темирден, 
жабыуладан жарашдырыл-
гъанды, кёп тюрлю функ-
циялыды. Режиссёр «театр 
театрда» амалны хайырланн-
ганы себепли ортада сахна 
сюеледи. Сол жанындагъы 
тёртгюл форма поездни ва-
гону да болады, алайда жаш-
чыкъны асып да кетедиле. 
Онг жанында тёртгюлле уа 
гинжи театрны сахнасыча 
кёрюнедиле. 

Приставкинни «Ночевала 
тучка золотая» деген 

пьесасында иш Уллу Ата журт 
урушну кезиуюнде, тюзю, 
1944 жылда август – октябрь 
айлада болады. Аны  баш 
жигитлерин, Москвадагъы 
6-чы номерли сабий колони-
яда кечиннгенлени, Чеченнге 
элтедиле. Кёчгюнчюлюкге 
кетген чеченлилени жерле-
рин энди законнга сыйын-
магъанла бла толтурургъа 
дей эдиле. 

Урушну кезиуюнде сабий-
леге жетген къыйынлыкъны, 
артыкълыкъны  къарындаш-
ла Колька бла Сашканы (Н. 
Ганичев бла Е. Лопатин) эм 
башха колонистлени юс-
лери бла кёргюзтедиле ав-
тор, режиссёр да. Театрда 
эгиз актёрланы тапхан тынч 
иш тюйюлдю. Аны себепли 
Къулбай улу, гинжи театрны 
амалларын хайырланып, 
жашла эки бирча гинжи бла 
ойнайдыла. Ала спектакльде 
дайым кёрюнюп турмагъан-
лыкъгъа, керекли жерледе 
чыгъып, жанлары болгъан 
адамлачадыла…

Уруш жыллада колони-
яда тургъан сабийлени 

угъай, абаданланы окъуна, 
баям, аш жетишмегенден 
бек бир зат да къыйнарыкъ 
болмаз. Актёрла жигитлери-
ни ол амалсызлыкъларын 
толу ачыкълайдыла. Аланы 
хар этген ишлери, айтхан 

тюйюлдю. Къонакъла ол 
ауурлукъдан да айыпсыз 
къутуладыла. Жашны бла 
къызны арасында халны, 
бир бирни къозутханны, къа-
рыулу къарыусузну онгун 
алыргъа кюрешгенни, Кав-
казгъа келип, биринчи кере 
тауланы кёргенлерин, жангы 
кийимле кийгенлерин, аракъ-
ыны тартханларын, аланы 
туугъан кюнлери болгъанны 
билмегенлерин, билгенде, 
арсарсыз къууаннганларын – 
барын да асламында сёзсюз 
кёргюзтедиле. Алып айтхан-
да, «Ночевала тучка золо-
тая» деген оюн аз сёзлюдю. 
Мында актёрланы бетлерине, 
пластикаларына къараргъа 
керекди. 

Былайда аны юсюнден 
толуракъ хапарларгъа 

сюеме. Аз сёз бла кёп айта 
билген – ол режиссёрну уста-
лыгъын кёргюзтеди. Оюнну 
бек аллында сахнагъа эки 
эр киши чыгъып, бири офи-
цер кийимледе, бири уа – 
сыйдам, ариу бетли, гитче 
кёзлюкле бла боллукъ ишге 
къоркъуулу нотаны бередиле. 
Кёзлюклюню: «Таулада ала 
бла кёп бёлляу этмегенбиз», 
-деген сёзлери къуру че-
ченлилени угъай, битеу кёч-
гюнчю халкъланы эсибизге 
келтиредиле. Артда, жерде 
атылып тургъан Берияны 
гинжисин алып, аны бла сё-
лешгенлеринде, аллында 
туугъан сезимле керти бол-
гъанларына тюшюнебиз. 

Оюнда таматала, сабий-
леден жашырып, чеченлиле 
алагъа къарагъан оруслу 
тиширыу Регина Петровнаны 
юйюн нек чачдыргъанларын, 
битеу халкъны къайры элт-
генлерин, дагъыда кёп зат-
ланы айтмайдыла. Ма аллай 
жарты айтылгъанладан, алай 
режиссёр бла актёрла кесле-
рини жигитлерини ызларын 
тюз ызлагъандан къуралады 
оюн. 

Баш жигитлени юслерин-
ден айтсагъ а, Колька 

къыйналып сёлешгенча окъ-
Евкуровну 

башламчылыгъы
«Известия» билдиргенине 

кёре, Ингушетияны башчысы 
Юнус-Бек Евкуров Шимал 
Кавказны альпинистлерини 
дунияны бек бийик тауларына 
чыгъыуларын къурайыкъ деп, 
предложение этгенди. Аны бла 
байламлы ишле беш къыралны 
территорияларында бардырыл-
лыкъдыла - Россейде, Австри-
яда, Къытайда, Танзанияда эм 
Аргентинада. Экспедицияны 
баш мураты-Элбрусда (5642 
метр), Эверестде (8848 метр), 
Килиманджарода (5895 метр), 
Костишко чукуйда (2228 метр) 
эм Аконкагуа тауда (6962 метр) 
2014 жылда Олимпиада оюнла-
ны байрагъын орнатыуду. 

Шимал-Кавказ федеральный 
округда РФ-ни Президентини 
полномочный келечиси Алек-
сандр Хлопонинни адамла-
рындан бири айтханнга кёре, 
Хлопонин кеси да, Кавказдагъы 
республикаланы башчылары 
барысы да башламчылыкъ 
жанлыдыла. Энди тилек Сочи-
де къыш Олимпиада оюнланы 
бардырыу ючюн жууаплы бол-
гъан Правительствону предсе-
дателини орунбасары Дмитрий 
Козакга жиберилгенди. 

Элбрусха чыгъыугъа феде-
ральный бюджетден 5 милли-
он сом тилейдиле. Къалгъан 
тёрт таугъа чыгъар ючюн, 3 
миллион доллар. Ол ырысхы 
транспортха, аш-азыкъгъа,  
альпинистлени биргелерине 
боллукъ медиклеге хакъгъа, 

фотографлагъа эм оператор-
лагъа къоратыллыкъды. 

Сынаулу устала 
жетерлеми?

Россейни альпинизм жаны 
бла Федерациясыны квали-
фикация комиссиясыны пред-
седатели Елена Кузнецованы 
«Известияны» корреспонден-
тине айтханына кёре, бу баш-
ламчылыкъны юсюнден фе-
дерацияда биледиле, болсада 
Шимал-Кавказ регионда бийик 
таулагъа чыгъыучу альпинистле 
кереклиси чакълы бир барлыкъ-
ларына уа ишеклидиле. Аны 
айтханына кёре, Эверестни 
бойсундурургъа жаш адам-
ланы атландырыу къоркъуу-
луду  эм тюз тюйюлдю, аллай 
экспедициягъа къатышырыкъ 
альпинистле, бир кере болса 
да, дунияны бийик тауларындан 
бирине чыгъаргъа керек эдиле. 

-Алай эталлыкъладан мен 
жаланда ючеуленни таныйма. 
Ала Къабарты-Малкъарны аль-
пинистлери Ёлмезланы Абдул-
Халим бла Карина Мезовадыла 
эм Ингушетияны альпинистка-
сы Лейла Албогачиева,-дегенди 
Елена Кузнецова.

Ёлмезланы Абдул-Халим 
Эверестге 2009 жылда майда 
чыкъгъанды. Мезова Карина 
ол таугъа 2011 жылда ёрле-
генди. Лейла Албогачиева уа 
Эверестни тёппесинде быйыл 
майда болгъанды. Кузнецованы 
оюмуна кёре, регионда, аладан 
сора, проектге къатышаллыкъ 
альпинистле жокъдула. Бийик 
тау тёппелеге чыгъарыкъ экс-

педицияны «7 вершин» деген 
альпинист клубну башчысы, 
альпинизм жаны бла спортну 
мастери Александр Абрамов 
къурай турады. Кузнецова айт-
ханыча, Олимпиада оюнланы 
намысына тау тёппелеге чыгъ-
аргъа деген башламчылыкъ да 
аныкъыды. 

Бирликни кёргюзтюу
Абрамов «Известияны» кор-

респондентине айтханына кёре, 
акцияны жашауда бардырыуну 
ол Ингушетияны башчысы 
Евкуров бла майда окъуна 
сюзгенди. Аны оюмуна кёре, 
Олимпиада оюнланы  аллында 
Кавказда жашагъан халкъла-
ны бирликлерин кёргюзтюрге 
керек эди. Планнга кёре хар 
таугъа чыгъарыкъ альпинист-
лени командаларында жети 
республиканы келечилеринден 
ючюшер адам болургъа керек 
эдиле. Ол спортсменлени са-
нында аллай таулагъа чыгъы-
уда сынаулары болгъанла бла 
бирге аллай экспедициялагъа 
къатышырча кюч-къарыу жаны 
бла иги хазырланнган «жаш-
чыкъла» да болургъа керек 
эдиле.

Спонсорланы да 
къошуп

-Эверестге чыгъарыкъ ко-
манданы 47-50 адамдан къу-
раргъа кереклиси да сюзюлген 
эди. Къуру альпинистледен 
сора да, аланы санында меди-
кле, фотографла, операторла 
да болургъа кереклисин сюз-
ген эдик,-дегенди Абрамов. 
Шимал Кавказда сынаулу 

альпинистле аз тюйюлдюле, 
башында айтылгъан ючеу-
леннге, быйылны майында 
Эверестге ёрлеген Хаджиланы 
Азнорну да къошаргъа боллукъ-
ду. Ахча бла жалчытыу жанын 
алып къарагъанда, Абрамовну 
айтханына кёре, аллай про-
ектни жашауда бардырыугъа 3 
миллион доллар артыкъ кёп да 
тюйюлдю. 

-Discovery телеканал Эверест-
ге фильм къураргъа деп жи-
берген сегиз адамдан къурал-
гъан къауумгъа бир миллион 
доллар къоратханды-ол къауум 
170-сагъатлыкъ материалны ха-
зырлагъанды, ол битеу дунияда 
да кёргюзтюледи, анга адамла 
сюйюп къарайдыла. Аллай иш-
леге, федеральный эм регион 
бюджетледен ырысхы тиле-
генден сора да, спонсорланы 
ахчаларын да хайырланыргъа 
боллукъду. Проектни жети-
шимлиги аны ахча бла къалай 
жалчытылыннганына кёре бол-
лукъду. Барысына да 30 минг 
доллар берип къойсала, ишни 
башлар кереклиси да жокъду. 

Башламчылыкъны сорушду-
руу энда эки-юч айгъа созулса 
иш боллукъ тюйюлдю. Эве-
рестге жетишимли жаланда 
апрель-май айлада чыгъаргъа 
боллукъду, ары атланыргъа 
сюйгенле жангы жылгъа дери 
бронь къоллу болургъа керек-
диле, дегенди Абрамов. Проек-
тни жашауда бардырыр ючюн 
Козакны эм «Сочи-2014» деген 
къурау комитетни ыразылыкъ-
лары да керекдиле.

«Известия» газет.

Сабийлени Чеченнге келтирген кезиу.Сабийлени Чеченнге келтирген кезиу.

Е. Лопатин бла Н. Гачиев.Е. Лопатин бла Н. Гачиев.

Бачиланы Руслан бла 
Цийкъанланы Лида.

Атмырзаланы Фатимат
 бла Къазийланы Зулейха.

21-чи августда Къулийланы Къайсын атлы Малкъар 
къырал драма театрда Башкъортостан Республи-
каны Мустай Карим атлы Миллет жаш тёлю театры 
А.Приставкинни «Ночевала тучка золотая» деген 
пьесасына кёре салыннган оюнун кёргюзтгенди. Аны 
режиссёру бизни жерлешибиз Къулбайланы Мусалим-
ди, художниги уа Владимир Королёв.

МУРАТЛАНЫУ

Кавказлы альпинистле «Сочи-2014»-ню байрагъы 
бла дунияны бийик тауларына чыгъарыкъдыла

Арсен Каноков а глобализа-
ция, къыралланы араларында 
чекле жокъ болуп баргъанлары 
ючюн жууукъ заманда визала 
бла байламлы вопросла кес-
лери алларына жокъ  болуп 
къаллыкъларына ийнаннганын 
белгилегенди. 

  Сабир Къардан а Нальчик-
ни бла Амманны араларын-
да тюзюнлей самолёт рейс 
къураргъа боллукъмуду эмда 
КъМКъУ-да окъургъа сюй-
генлени санын кёбейтирге 
жараймыды деп соргъанды. 
Арсен Каноков Амманны бла 
Нальчикни араларында тю-
зюнлей рейс къурауну юсюн-
ден уллу авиакомпанияла бла 
сёлешиуле бардырылгъанла-
рын билдиргенди. Квоталаны 
юслеринден айтханда уа, ол 
жаны бла  проблема жокъду, 
чырмаула жаланда документ-
лени жарашдырыу бла байлам-
лыдыла.  «Болсада бизни вузда 
тыш къыраллы диаспораланы 
келечилерини санын кёбейтир-
ге кюреширикбиз», - дегенди. 

Дагъыда Сириядан  туугъ-
ан журтларына къайтыргъа 
сюйген черкеслилеге берил-
ген квотаны кёбейтирге бол-
лукъмуду деп да соргъанды-
ла.   Республиканы Башчысы 
билдиргенича, КъМР-ге 450 
адамгъа квота берилгенди, ол 
бюгюнлюкде толтурулгъанды. 

Ата-бабаларыны жерлери бла танышадыла  
Тыш къыраллы 
жерлешлерибиз 
санаторийледе 
ж а ш а й д ы л а , 
алагъа не жаны 
бла да болуш-
лукъ этиледи. 
«Биз репатриант-
лагъа болушур 
мурат бла жама-
уат фонд къурар-
гъа сюебиз. Биз-
несменле бёлген 
ахчагъа  алагъа 
фатарла, жер 
юлюшле алыр-
гъа боллукъду», 
- дегенди. 

Сёз билим бе-
риуню юсюнден 
да баргъанды.  
Нальчикде битеу усталыкъ-
лагъа юйретмейдиле, биз  
башха шахарлагъа барыргъа 
эркинбизми деп да соргъанды-
ла. Арсен Каноков Москвада, 
Санкт-Петербургда вузла кёп 
болгъанларын, алада окъур-
гъа бир тюрлю чырмау бол-
магъанын чертгенди. «Алай 
биз кесибизни фахмулу жаш 
адамларыбызны Европаны  
бийик даражалы вузларына 
жиберебиз. Сизни да алада 
окъургъа чакъырама, ол  уллу 
сынауду. Билим алыргъа сюй-
генлеге болушлукъгъа жамауат 
фонд къураргъа мурат этебиз.  
Аны бла да хайырланыргъа 

боллукъду», - дегенди.
Республиканы Башчысы-

на соруула энтта кёп эдиле. 
Жыйылыуну   ахырында Рос-
сотрудничествону тыш къы-
раллы жерлешлерибизни эмда 
правительстводан тышында 
жамауат организацияланы 
ишлери жаны бла управления-
сыны башчысыны орунбасары 
Леонид Ежов сёлешгенди. Ол 
билдиргенича, тыш къыраллы 
жаш тёлю бла байламлыкъла 
къурау жаны бла программа 
жашауда бардырылгъанлы  
жылдан артыкъ озгъанды. Бу 
жол бизге тыш къыралладан  
къонакъла келген эселе, келир 
жол  а россейли жаш тёлюню 

алагъа жиберирге боллукъду. 
«Политика, илму, билим бериу 
жаны бла байламлыкъланы 
къураргъа керекди», - дегенди. 

Арсен Каноков а, аны сёзле-
рине къошула, быллай ишни 
кезиуден-кезиуге бардырмай, 
ёсюп келген тёлю бир бирлери 
бла дайым да тюбеширге, шуёх-
лукъ къураргъа керек болгъан-
ларын чертгенди. 

Тюбешиуню ахырында къо-
накъла Арсен Каноков бла 
суратха тюшгендиле. Къабар-
ты-Малкъарда болгъан кюнле  
эслеринде кёпге къалырча уа 
алагъа республиканы юсюнден 
китапла саугъаланнгандыла.   

АБДУЛЛАХЛАНЫ Фатима. 

дыргъандыла, амал болгъан 
къадарда, контратакаланы да 
этгендиле. Узакъ Востокга кёп 
заманны учуп баргъанларына 
да къарамай, биринчи таймда 
къонакъбайладан эсе тири-
рек кёрюне эдиле. Аны бла 
байламлы болур эди таймны 
ахырына бир-эки замечание 
эм «сары карточкаланы» 
алгъанлары да. 

Солургъа кетерге беш ми-
нут къалгъанлай, спартак-
чыланы эсепни ачаргъа бир 
онглары да  болгъанды. Та-
тарчук беш метрден къабакъ 

эшиклеге урама деп «СКА-
Энергияны» къоруулаучусуну 
аягъына тийирип ийгенди.

Футболчула солуп къайт-
хандан сора къонакъбайла 
биринчи жети-сегиз минутда 
аямагъанлай чабыууллукъ 
этгенлей тургъандыла. Ол за-
манны ичинде юч къоркъуулу 
кезиу да болдургъандыла. 
Жарсыугъа, аладан бирин-
де  бизни команданы врата-
ры Коченков топну сетканы 
ичине жибереди. Башда 
айтханыбызча, оюнну 57-чи 
минутунда Луценко Коченков 
бла бетден-бетге чыгъады, 
алайда бизни вратарыбыз 
осал ойнамайды, болсада 
топ биягъы хабаровчулагъа 
тюшеди. Андан сора аны 
Кренделёвха ётдюредиле, ол 
а, жангылмагъанлай, эспени 
ачады.

Бир-эки минутдан «Спар-
такга» эсепни тенг этерге 
иги онг  да  чыкъгъанды. 
Былайда  къонакъбайланы 
вратарлары Солосин коман-
дасын голдан къутхарады. 
Андан сора оюнда белгилер-
ча хазна къоркъуулу кезиуле 
болмагъандыла. 

Бу эсепден сора «СКА-
Энергия», 14 очко алып, тур-
нир таблицада ючюнчю жер-

де тохтагъанды. Нальчикчиле 
уа 12 очколары бла жетинчи 
жердедиле. Болсада бизни 
команданы запасда энтта да 
бир оюну барды. 

Ол кюн майданда коман-
даланы къауумларында бу 
футболчула ойнагъандыла:

«СКА-Энергия»: Солосин, 
Кренделёв, Микуцкис, Со-
ловей (Нестеренко, 90+1), 
Романович, Зураев, Мурнин, 
Зюзин, Трусевич, Коффи 
(Дебле, 29), Луценко.

«Спартак-Нальчик»: Ко-
ченков, Овсиенко, Багаев, 
Джудович, Абазов, Захиро-
вич (Шаваев, 70), Татарчук, 
Рухайа, Шогенов, Сирадзе, 
Дорожкин (Мирзов, 74).

Сары карточкаланы Коф-
фи (28) - Рухайа (21), Абазов 
(37) алгъандыла.

Чемпионатда башха коман-
дала былай ойнагъандыла: 
Енисей – Волгарь 0:0, Ме-
таллург-Кузбасс – Торпедо М 
1:3, Урал – Салют Бл 2:0, Уфа 
– Химки 3:2, Шинник – Ротор 
1:0, Нефтехимик – Томь 3:3, 
Петротрест – Балтика 0:1.

 Кезиулю матчны спартак-
чыла 27-чи августда кеси май-
данларында «Пертотрест» ко-
манда бла бардырлыкъдыла.

КЪОНАКЪЛАНЫ Хасан.

ФУТБОЛ

дюгю излемлеге кёре 
этербиз деп, умутубуз 
алайды. 

-Къайсы коллектив 
да ишлерин билген уста 
специалистлери бла 
белгилиди. Сизде уа 
аллайла бармыдыла, 
сора медикле жетише-
мидиле?

- Бизде ишлегенлени 
барысы да професси-
оналладыла, саусузла 
ючюн къайгъыра бил-
генледиле. Алай Мам-
меланы Марина бла 
Атмырзаланы Фатимат-
ны атларын энчи ай-
тырчады. Жаш адамла 
иш тапмайбыз деп жар-
сыйдыла. Бизге уа спе-
циалистле керек болуп 

турадыла. Бюгюнлюкде терапевт 
алыргъа онгубуз барды. 

Элден барып медицина билим 
ала тургъанла да Кёнделенн-
ге къайтырларын сакълайбыз. 
Аланы болушлукълары бла арт 
заманда жайыла баргъан гепатит 
С, бюйреклери ауругъанлагъа да 
тынгылы багъар онгла табарбыз 
деп турабыз. Бир-бир жукъгъан 
ауруулагъа къажау аслам халда 
профилактика иш бардырыучу 
эдик, энди уа ыразылыкъларына 
кёре. Мен билгенден, адамла ол 
ишни кереклисин шёндю бютюн 
ангылагъан сунама.  

Ушакъны МАМАЙЛАНЫ
Алий бардыргъанды.


